А Ж Р И М
(ярашганлик муносабати билан жиноят ишини тугатиш тўғрисида)

0000 йил хххх ойининг 00 куни Ххххххх ххххххх жиноят ишлари бўйича Хххххххх туман судининг биносида, очиқ суд мажлисида, шу суднинг судьяси Б.Юнинг раислигида, судья ёрдамчиси А.Бнинг котиблигида, тарафлардан: давлат айбловчиси Ххххххх ххххххх Хххххххх туман прокурорининг катта ёрдамчиси Б.А, судланувчи Ш.М ва унинг ҳимоячиси-адвокат Х.К ҳамда жабрланувчи М.С ва К.Тларнинг иштирокида,
М.Ш.Ш (М.Ш.Ш), 0000 йил 00 августда ххххххххх вилоятининг ххххххх шаҳрида туғилган, миллати ўзбек, Ўзбекистон Республикаси фуқароси, маълумоти ўрта, бўйдоқ, муқаддам судланмаган, ёлланма ишчи, Ххххххх вилояти хххххххххх шаҳри, ххххххххххх кўчаси 0-уйда яшайди, шахсий кафиллик эҳтиёт чораси қўлланилган, айблов хулосаси нусхасини ўз вақтида олган,
Ўзбекистон Республикаси Жиноят кодекси 169-моддасининг 1-қисми билан судланувчига оид 00000000000000-сонли жиноят ишини кўриб чиқиб, қуйидагиларни

Ш.М, ўзганинг мулкини яширин равишда талон-торож қилиш мақсадида, 0000 йил 25 февраль куни соат 14:40ларда, Хххххххххх тумани Хххххххххх 5-мавзеси, 55-уй 44-хонадонда бўлиши давомида, ушбу уйнинг ошхонасида турган Т.К.Сга тегишли, баҳоси 750 АҚШ доллари бўлган бир дона “Hp A5” русумли ҳамда С.М.Тга тегишли, баҳоси 800 АҚШ доллари бўлган бир дона “MSE” русумли ноутбукларни қаровсиз қолдирилганлигидан фойдаланиб, уларни ўғирлаб, ҳодиса жойидан яширинган.
Судда, судланувчи Ш.М ҳамда жабрланувчи М.С ва К.Тлар аризалар билан мурожаат қилишиб, жиноят ишини ярашганликлари муносабати билан ярашув асосида тугатишни сўрашди.
Судланувчи Ш.М судда, ярашув аризасини қувватлаб, айбига тўлиқ иқрорлиги ва қилмишидан чин кўнгилдан пушаймонлигини, қилмиши оқибатларини англаб етганлигини, жабрланувчи М.С ва К.Тлардан кечирим сўраб, етказган зарарларни тўлиқ қоплаб бериб, улар билан ярашиб олганлигини ҳақида кўрсатув бериб, жиноят ишини ярашув асосида тугатишни сўради.
Жабрланувчи М.С судда, ярашув тўғрисидаги аризасини қувватлаб, судланувчи Ш.Мга даъвоси йўқлиги, Ш.М қилган ишидан пушаймон бўлиб, ундан кечирим сўрагани ва етказилган зарарни тўлиқ тўлаб берганлиги, Ш.М билан ярашиш тўғрисидаги аризасини ихтиёрий ёзганлиги, унга бирон-бир тазйиқ бўлмаганлиги, ушбу ярашув суд томонидан тасдиқлангандан сўнг мазкур иш бўйича иш юритишни қайта тиклаш тўғрисида илтимоснома бериш ҳуқуқини йўқотишини тушунгани ҳақида кўрсатув бериб, жиноят ишини ярашув асосида тугатишни сўради.
Жабрланувчи К.Т судда, ярашув тўғрисидаги аризасини қувватлаб, судланувчи Ш.Мга даъвоси йўқлиги, Ш.М қилган ишидан пушаймон бўлиб, ундан кечирим сўрагани ва етказилган зарарни тўлиқ тўлаб берганлиги, Ш.М билан ярашиш тўғрисидаги аризасини ихтиёрий ёзганлиги, унга бирон-бир тазйиқ бўлмаганлиги, ушбу ярашув суд томонидан тасдиқлангандан сўнг мазкур иш бўйича иш юритишни қайта тиклаш тўғрисида илтимоснома бериш ҳуқуқини йўқотишини тушунгани ҳақида кўрсатув бериб, жиноят ишини ярашув асосида тугатишни сўради.
Ўзбекистон Республикаси Жиноят кодексининг 661-моддасига мувофиқ, Жиноят кодекси 169-моддасининг 1-қисмида назарда тутилган жиноятни содир этган шахс, агар у ўз айбига иқрор бўлса, жабрланувчи билан ярашса ва етказган зарарни бартараф этса, ярашилганлиги муносабати билан жиноий жавобгарликдан озод этилиши мумкин.
Суд, судланувчи Ш.М ҳамда жабрланувчи М.С ва К.Тларнинг ярашув тўғрисидаги аризаларини жиноят иши ҳужжатлари билан ўрганиб, прокурор Б.А ва адвокат Х.Книнг жиноят ишини ярашганлик муносабати билан тугатиш ҳақидаги фикрларини эшитиб, судланувчи Ш.Мнинг муқаддам судланмаганлигини, айбига тўлиқ иқрорлигини ва қилмишидан чин кўнгилдан пушаймонлигини, жабрланувчиларга етказилган зарарлар тўлиқ қоплаб берилганлигини, судланувчи ва жабрланувчилар ихтиёрий равишда ўзаро ярашиб олишганлигини, ярашув уларнинг хоҳишлари билан ихтиёрий равишда бўлаётганлигини, Жиноят кодекси 169-моддасининг 1-қисмида назарда тутилган жиноят Жиноят кодексининг 661-моддасига мувофиқ ярашувга тушадиган ишлар тоифасига киришлигини инобатга олиб, жиноят ишини ярашганлик муносабати билан тугатишни, Ш.Мга нисбатан қўлланилган “шахсий кафиллик” эҳтиёт чорасини ажрим қонуний кучга кирганидан сўнг бекор қилишни, жабрланувчи М.С ва К.Тларга Жиноят-процессуал кодекси 583-моддасининг 5-қисмига асосан ушбу ярашув суд томонидан тасдиқлангандан сўнг ушбу иш бўйича иш юритишни қайта тиклаш тўғрисида илтимоснома бериш ҳуқуқлари йўқотилиши тушунтирилганлигини қайд этишни лозим топди.
Ўзбекистон Республикаси Жиноят-процессуал кодекси 84-моддасини 
4-қисми ва 585-586-моддаларига амал қилиб, суд

[bookmark: _GoBack]М.Ш.Ш (М.Ш.Ш)га Ўзбекистон Республикаси Жиноят кодекси 
169-моддасининг 1-қисми билан юритилган жиноят иши Жиноят кодексининг 661-моддасига асосан тарафларнинг ярашганлиги муносабати билан Жиноят-процессуал кодекси 84-моддасининг 4-қисми тартибида тугатилсин.
Ш.Мга қўлланилган “шахсий кафиллик” эҳтиёт чораси ажрим қонуний кучига кирганидан сўнг бекор қилинсин.
Ашёвий далил деб эътироф этилган бир дона “Hp A5” русумли ноутбук тилхат асосида жабрланувчи К.Тга, бир дона “MSE” русумли ноутбук тилхат асосида жабрланувчи М.Сга топширилиб, етказилган зарар тўлиқ бартараф этилгани қайд этилсин.
Иш бўйича жабрланувчи М.С ва К.Тга Ўзбекистон Республикаси Жиноят-процессуал кодекси 583-моддасининг 5-қисмига асосан мазкур иш бўйича иш юритишни қайта тиклаш юзасидан илтимоснома бериш ҳуқуқи йўқотилиши тушунтирилсин.
Ажрим устидан йигирма сутка ичида шу суд орқали Ххххххх ххххххх судининг жиноят ишлари бўйича судлов ҳайъатига апелляция тартибида хусусий шикоят берилиши ёки протест келтирилиши мумкин.

Раислик қилувчи				/имзо/			Б.Ю

